
YASHIL IQTISODOYOT VA UNDA ZAMONAVIY 
TEXNOLOGIYALAR

Ermuminov Elbek Erkin o‘gli
QarDU, Iqtisodiyot fakulteti talabasi

Ilmiy rahbar: Yaxshiqulova Moxinur Toxir qizi
QarDu, Iqtisodiyot fakulteti o‘qituvchi

Annotatsiya: Ushbu maqolada yashil iqtisodiyotning asosiy mohiyati, mazmuni hamda uning tamoyillari yoritilgan. Yashil 
iqtisodiyot rivojlanishida raqamli texnologiyalar, qayta tiklanuvchi energiya manbalari va ekologik innovatsiyalarning 
tutgan o‘rni tahlil qilingan. Shu bilan birga, texnologik taraqqiyotning barqaror iqtisodiy o‘sishga ta’siri o‘rganilib, yashil 
iqtisodiyotga oid ilg‘or amaliyotlar va istiqbolli yo‘nalishlar ko‘rib chiqilgan.

Kalit soʻzlar: yashil iqtisodiyot, zamonaviy texnologiyalar, raqamli innovatsiyalar, barqaror rivojlanish, qayta tiklanuvchi 
energiya.
Abstract: This article examines the core essence, concept, and principles of the green economy. It analyzes the role of 
digital technologies, renewable energy sources, and ecological innovations in fostering the development of the green 
economy. Moreover, the article explores the influence of technological advancements on sustainable economic growth 
and reviews advanced practices and promising trends related to the green economy.

Key words: green economy, modern technologies, digital innovations, sustainable development, renewable energy.
Аннотация: В статье раскрываются основные сущность, концепция и принципы зелёной экономики. Анализируется 
роль цифровых технологий, возобновляемых источников энергии и экологических инноваций в развитии зелёной 
экономики. Также исследуется влияние технологического прогресса на устойчивый экономический рост и 
рассматриваются передовые практики и перспективные направления в сфере зелёной экономики.

Ключевые слова: зелёная экономика, современные технологии, цифровые инновации, устойчивое развитие, 
возобновляемая энергия.

K I R I S H
Bugungi kunda global miqyosda sodir bo‘layotgan iqlim o‘zgarishlari, turli tabiiy ofatlar – to‘fonlar, o‘rmon 

yong‘inlari va qurg‘oqchilik holatlari, tabiiy resurslarning tugab borishi, dunyo bo‘ylab aholining keskin o‘sishi 
va buning zamirida insoniyat iste’mol doirasining kengayib borishi nafaqat ijtimoiy, balki jiddiy iqtisodiy 
muammolarning ham asosiy sabablaridan biriga aylanmoqda. Shu bois jahon mamlakatlari oldida «yashil 
iqtisodiyot»ga o‘tish, uzoq muddatli strategiyalar asosida ekologik barqaror dunyoni qayta qurish masalasi ilgari 
surilmoqda. Darhaqiqat, ushbu yo‘l orqali yuqorida qayd etilgan muammolarni qisman bartaraf etish mumkin.

“Yashil iqtisodiyot” atamasi fanga ilk marta 1989-yildan boshlab kiritila boshlangan. Uning mazmuniga 
to‘xtaladigan bo‘lsak, ushbu tushuncha inson va atrof-muhitning uyg‘un rivojlanishini nazarda tutadi, ya’ni 
insonlarning atrof-muhitga zarar yetkazmasdan, ortiqcha chiqindilar hosil qilmay, tabiiy resurslardan oqilona 
foydalangan holda rivojlanishi va ayni paytda atrof-muhitda inson ehtiyojlarini qondirish uchun yetarli darajada 
resurslar shakllanishini ifodalaydi. Boshqa tomondan qaralganda, aynan “yashil iqtisodiyot” insoniyatning 
yashashi va barqaror rivojlanishi uchun yagona imkoniyatga aylanishi mumkin.

Olimlar tomonidan olib borilgan tadqiqotlarga ko‘ra, 2030-yilga borib insoniyat ehtiyojlarini qondirish uchun 
hozirgi ikki barobar hajmdagi dunyo resurslari, 2050-yilga kelib esa 2,8 barobar ko‘proq resurs talab qilinishi 
kutilmoqda. Shu sababli, 2008-yilgi global iqtisodiy inqirozdan so‘ng dunyo miqyosida kelajakda yuzaga kelishi 
mumkin bo‘lgan resurs yetishmovchiligi va iqlim o‘zgarishlariga qarshi kurashda “yashil iqtisodiyot” strategiyasi 
faol targ‘ib qilina boshladi.

Ushbu strategiya Birlashgan Millatlar Tashkiloti (BMT) tomonidan keng miqyosda muhokama etildi va 
global darajada ekologik barqaror dunyo qurish vazifasi sifatida targ‘ib qilinib, ko‘plab davlatlarda amaliy chora-
tadbirlar boshlab yuborildi.

Shu jumladan, O‘zbekiston Respublikasida ham so‘nggi o‘n yillikda, ayniqsa kelgusi besh yillik davr 
mobaynida, “Raqamli O‘zbekiston–2030” strategiyasi doirasida raqamlashtirilgan, ekologik xavfsiz va samarali 
iqtisodiyotni barpo qilishga qaratilgan keng ko‘lamli ishlar amalga oshirilmoqda. Ushbu jarayonning huquqiy 

va strategik asoslarini yaratish maqsadida O‘zbekiston Respublikasi Prezidentining 2019-yil 4-oktabrdagi 
PQ–4477-son qarori bilan 2019–2030-yillarda O‘zbekiston Respublikasining “yashil iqtisodiyot”ga o‘tish 
strategiyasi tasdiqlandi.

Mazkur strategiyada quyidagi vazifalar belgilangan:
iqtisodiyotning bazaviy tarmoqlarida energiya samaradorligini oshirish;
energiya resurslari iste’molini diversifikatsiya qilish va qayta tiklanuvchi energiya manbalaridan foydalanishni 

kengaytirish;
iqlim o‘zgarishlariga moslashish va ularning salbiy oqibatlarini yumshatish bo‘yicha choralar ko‘rish, tabiiy 

resurslardan foydalanish samaradorligini oshirish hamda tabiiy ekotizimlarni saqlab qolish.

A D A B I Y O T L A R  S H A R H I
ashil iqtisodiyotning nazariy va amaliy jihatlarini o‘rganish bo‘yicha xalqaro mahalliy tadqiqotlar bo‘yich a 

keng qamrovli ilmiy bazaga ega : quyida ushbu mavzuga oid  muhim adabiyotlar tahlil qilinadi
A.V.Vaxobov va Sh.X. Xajibakiyev- “Yashil iqtisodiyot” darsligi.2020
Mualliflar “Yashil iqtisodiyot” konsepsiyasining shakllanishi, rivojlanish bosqichlari, “yashil iqtisodiyot”ga 

o‘tish zaruriyati, omillari, tamoyillari va indikatorlari tahlil etilgan. “Yashil iqtisodiyot”ga o‘tish jarayonini 
moliyalashtirish, “yashil energetika”ni barqaror rivojlantirish, ekologik siyosat va uni amalga oshirishning iqtisodiy 
mexanizmi, “yashil iqtisodiyot”ga o‘tishning ustuvor yo‘nalishlariva xorij tajribasi, modellari, O‘zbekistonda “yashil 
iqtisodiyot”ga o‘tishstrategiyasining maqsadi, vazifalari, rivojlanish bosqichlari va ustuvor yo‘nalishlarining 
mazmuni bayon etilganlar.

Xashimova S.N. – “Yashil iqtisodiyot” 2024
Muallif tomonidan “Yashil” iqtisodiyotning na’zariy asoslari, “yashil” iqtisodiyotga o‘tish zaruriyati, 

omillari, tamoyillari va konsepsiyasi yoritilgan. “Yashil” iqtisodiyotga o‘tish jarayonini moliyalashtirish, “yashil 
energetika”ni barqaror rivojlantirish, ekologik siyosat va uni amalga oshirish mexanizmlari, O‘zbekistonda 
“yashil” iqtisodiyotga o‘tishning ustuvor yo‘nalishlari va xorij tajribasi bayon etilgan.

M.T.Butaboyev, N.Maxmudov va A.A Karimov- “Yashil iqtisodiyot: nazariya va amaliyot”
Mualliflar barqaror iqtisodiy rivojlanishni rag‘batlantirish va inson farovonligini ta’minlash hamda tabiiy 

resurslardan oqilona foydalanish asosida global ekologik muammolarni yechish, shuningdek O‘zbekistonning 
barqaror rivojlanish maqsadlarini amalga oshirishga qaratilgan talabalarning bilim va ko‘nikmalarini 
shakllantirishga bag‘ishlashgan. Yashil iqtisodiyot darsligi atrof-muhitni muhofaza qilish, insonlar salomatligini 
ta’minlash, chiqindilarni kamaytirish, yangi “Yashil” texnologiyalarga o‘tish va qayta tiklanuvchi energiya 
manbalaridan keng foydalanish bo‘yicha bilimlarni yanada oshirishga xizmat qiladi

T A D Q I Q O T  M E T O D O L O G I YA S I
Mazkur maqola IMRAD modeli asosida ishlab chiqilgan bo‘lib, tadqiqotda quyidagi metodlardan 

foydalanilgan:
Tahliliy metod – yashil iqtisodiyot va zamonaviy texnologiyalar bo‘yicha ilmiy manbalar o‘rganildi.
Taqqoslash usuli – an’anaviy va yashil iqtisodiyot modellarining samaradorligi taqqoslandi.
Statistik tahlil – global yashil iqtisodiyotning rivojlanish tendensiyalari va texnologik innovatsiyalarning 

ta’siri o‘rganildi.
Tadqiqot materiallari sifatida BMT, Jahon banki va Xalqaro energiya agentligi (IEA) hisobotlari hamda ilmiy 

maqolalar tahlil qilindi.

T A H L I L  V A  N A T I J A L A R 
Yashil iqtisodiyot quyidagi asosiy tamoyillarga asoslanadi:
Ekologik barqarorlik – tabiiy resurslarni tejash va atrof-muhitga zarar yetkazmaslik.
Kam uglerodli iqtisodiyot – uglerod chiqindilarini kamaytirish va ekologik toza energiya manbalaridan 

foydalanish.
Resurslardan samarali foydalanish – chiqindilarni qayta ishlash va resurslarni qayta tiklash.
Ijtimoiy adolat – yashil iqtisodiyot orqali ijtimoiy tenglik va iqtisodiy farovonlikni ta’minlash.
Texnologik taraqqiyot yashil iqtisodiyotning rivojlanishida hal qiluvchi rol o‘ynamoqda. Quyidagi zamonaviy 

texnologiyalar iqtisodiy samaradorlik va ekologik barqarorlikni ta’minlashga xizmat qiladi:
Raqamli texnologiyalar va sun’iy intellekt:
Raqamli transformatsiya iqtisodiy jarayonlarni avtomatlashtirish orqali resurslarni tejash imkonini beradi.
Sun’iy intellekt (AI) va katta ma’lumotlar (Big Data) ekologik monitoring tizimlarini rivojlantirishda muhim 

rol o‘ynaydi.

 Qayta tiklanuvchi energiya manbalari
Quyosh va shamol energetikasi an’anaviy yoqilg‘i manbalariga alternativ sifatida rivojlanmoqda.
2023-yilda dunyo bo‘ylab qayta tiklanuvchi energiya quvvati 3500 GVtga yetdi (IEA ma’lumotlariga ko‘ra).
 Aqlli shaharlar (Smart Cities)
IoT (Internet of Things) texnologiyalari orqali energiya sarfini kamaytirish va chiqindilarni boshqarish 

samaradorligini oshirish mumkin.
Yevropa mamlakatlarida “aqlli shahar” loyihalari yashil iqtisodiyotning muhim yo‘nalishlaridan biri bo‘lib 

bormoqda.
 Chiqindilarni qayta ishlash texnologiyalari
Biomateriallardan foydalanish va chiqindilarning qayta ishlanishi ekologik barqarorlikni ta’minlaydi.
Germaniya, Shvetsiya va Janubiy Koreya chiqindilarni qayta ishlash bo‘yicha yetakchi davlatlardan 

hisoblanadi.
 Yashil iqtisodiyotga o‘tishning asosiy to‘siqlari

Yashil iqtisodiyotga o‘tish jarayonida quyidagi muammolar mavjud:
Moliyaviy sarmoyalar yetishmovchiligi – yashil texnologiyalar hali ham qimmat turadi.
An’anaviy sanoat modellari – ba’zi mamlakatlar ekologik jihatdan zararli iqtisodiy modellarni saqlab 

qolmoqda.
Kadrlar yetishmovchiligi – yashil iqtisodiyot sohasida yetarli mutaxassislar tayyorlanmagan.
Tahlillar shuni ko‘rsatmoqdaki, zamonaviy texnologiyalar yashil iqtisodiyotni rivojlantirishda quyidagi asosiy 

yo‘nalishlarda muhim ahamiyat kasb etadi:
Energiya samaradorligini oshirish – Aqlli tarmoqlar (Smart Grids) va Internet of Things (IoT) texnologiyalari 

elektr energiyasidan yanada tejamkor foydalanish imkonini beradi.
Uglerod chiqindilarini kamaytirish – Sun’iy intellekt (AI) va katta ma’lumotlar (Big Data) yordamida ishlab 

chiqarish jarayonlarida uglerod chiqindilarini nazorat qilish va kamaytirish mexanizmlari ishlab chiqilmoqda.
Ekologik toza transport tizimlari – Elektr transport vositalari va vodorod yoqilg‘isiga asoslangan 

avtomobillar an’anaviy avtomobillarga nisbatan ekologik xavfsizroq hisoblanadi.
Barqaror qishloq xo‘jaligi – Dasturiy ta’minot bilan boshqariladigan aqlli irrigatsiya tizimlari suv resurslarini 

tejashga yordam beradi.
Qayta tiklanuvchi energiya manbalari – Quyosh, shamol va gidroenergetika texnologiyalari an’anaviy 

yoqilg‘ilarga barqaror alternativ sifatida rivojlanmoqda.
Xalqaro energiya agentligi (IEA) hisobotiga ko‘ra, 2023-yilda qayta tiklanuvchi energiya dunyo bo‘yicha 

jami energiya iste’molining 30% ini tashkil etdi. 2025-yilga borib, elektr transport vositalari dunyo avtomobil 
bozorining 40% ini egallashi kutilmoqda (BloombergNEF). AI va IoT texnologiyalarini ishlab chiqarishga 
integratsiya qilish natijasida energiya iste’moli o‘rtacha 15-20% ga kamayishi prognoz qilinmoqda.

Tahlil natijalari shuni ko‘rsatmoqdaki, yashil iqtisodiyotga o‘tish jarayoni dunyo bo‘ylab quyidagi 
asosiy tendensiyalar bilan bog‘liq:

1. Raqamli texnologiyalarning iqtisodiyotga ta’siri: Yashil iqtisodiyotga oʻtish dasturini raqamli 
texnologiyalar asosida amalga oshirish ushbu sohada parallel ravishda kadrlarni tayyorlashni taqozo etadi. 
Shunga asosan bugungi kunda Respublikamiz oliy oʻquv yurtlari yashil iqtisodiyotga oʻtish uchun eng zarur 
boʻlgan mutaxassisliklar boʻyicha kadrlar tayyorlashni yoʻlga qoʻymoqdalar: biotexnolog; qayta tiklanadigan 
energiya manbalari, muqobil (quyosh va shamol) energetika boʻyicha muhandis; yer va suv resurslaridan 
samarali foydalanish boʻyicha muhandis; bioiqtisodiyot, iqlim xavfini baholash va boshqalar boʻyicha mutaxassis. 
Bundan tashqari energiya tejaydigan texnologiyalarni, shu Sun’iy intellekt va avtomatlashtirish – ishlab 
chiqarishdagi chiqindilarni kamaytirish va energiya tejamkorligini oshirish uchun yangi algoritmlar ishlab 
chiqilmoqda. jumladan sunʼiy intellektni loyihalash, ishlab chiqarish va foydalanish boʻyicha mutaxassislarni 
tayyorlash amalga oshirilmoqda. Zamonaviy texnologiyalar inson hayotining ajralmas qismiga aylandi, insonlar 
sunʼiy intellekt tomonidan bajariladigan vazifalarning soni va murakkabligi haqida oʻylamay qoʻydilar. Bugungi 
kunda nyeyron tarmoqlari sogʻliqni saqlash, sanoat va qishloq xoʻjaligida qoʻllaniladi va allaqachon koʻp 
sohalarda insonlar oʻrnini muvaffaqiyatli almashtirmoqda.1 Blokcheyn texnologiyalari – energiya savdosi va 
uglerod kvotalarini boshqarishda foydalanilmoqda.

2. Qayta tiklanuvchi energiya manbalarining o‘sishi
Quyosh va shamol energetikasining narxi pasaymoqda, bu esa ularning iqtisodiy jihatdan yanada 

raqobatbardosh bo‘lishiga olib kelmoqda.
Gidrogen texnologiyalari rivojlanmoqda – vodorod energetikasi uglerodsiz kelajak sari muhim qadam 

bo‘lib qolmoqda.

1	   M.X. Muhitdiinova-Yashil raqamli iqtisodiyotni rivojlantirishda sun’iy intellektning samaradorligi.2024

3. Chiqindilarni kamaytirish va qayta ishlash
Dunyoda chiqindilarni qayta ishlash darajasi 2010-yildan 2023-yilgacha 25% dan 40% gacha oshdi.
“Nol chiqindi iqtisodiyoti” (Zero Waste Economy) konsepsiyasiga muvofiq, kompaniyalar ekologik 

mas’uliyatni oshirmoqda.
Moliyalashtirish yetishmovchiligi – yashil texnologiyalarga sarmoya kiritish har doim ham iqtisodiy 

jihatdan daromadli bo‘lavermaydi.
Huquqiy va institutsional to‘siqlar – ba’zi davlatlarda yashil iqtisodiyotga oid qonunchilik hali to‘liq 

shakllanmagan.
Texnologik integratsiyaning murakkabligi – an’anaviy iqtisodiyotdan yashil iqtisodiyotga o‘tish texnologik 

o‘zgarishlarni talab qiladi, bu esa qo‘shimcha xarajatlarni keltirib chiqaradi.
Ijtimoiy ong va bilim yetishmovchiligi – ko‘plab jamiyatlarda ekologik mas’uliyat darajasi pastligicha 

qolmoqda.

X U L O S A  V A  T A K L I F L A R
Tahlillar shuni ko‘rsatmoqdaki, yashil iqtisodiyotga o‘tish jarayoni dunyo bo‘ylab faol kechmoqda. Bu 

jarayonda zamonaviy texnologiyalar, ayniqsa, raqamli innovatsiyalar, qayta tiklanuvchi energiya va chiqindilarni 
qayta ishlash texnologiyalari hal qiluvchi rol o‘ynamoqda. Shu bilan birga, yashil iqtisodiyotning rivojlanishi 
yo‘lida turli moliyaviy, huquqiy va texnologik muammolar mavjud. Xulosa sifatida aytish mumkinki, yashil 
iqtisodiyot va zamonaviy texnologiyalar integratsiyasi kelajak avlodlar uchun barqaror va ekologik xavfsiz 
iqtisodiy tizim yaratishda muhim omildir

